
Las plazzas da giuver da Mulin, e da Pro-

mulins gnaron sanedas tenor üna de-

cisiun da la radunanza cumünela. Üna 

firma specialiseda faro la planisaziun e 

mnaro il proget. Üna gruppa da lavur 

consistind da Patrick Blarer, Paula Ca-

menisch ed Annigna Nick Steiner accum-

pagna il proget. Las lavuors succedan 

d’utuon 2009 e las plazzas saron druva-

blas al cumanzamaint da sted 2010.

Causa lavuors vi dal suotpassagi dal tren 

a partir d’utuon nu saregia la plazza da 

giuver Sper l’En neir pü accessibla. Scu 

cumpensaziun parziela tschercha la su-

prastanza cumünela perque il consenti-

maint dal fittadin da la plazza da giuver 

da Survih (sper il lift da skis) per tgnair 

aviert quella plazza eir da sted.

Contribuziuns per la prosma Padella ve gnan pigliedas incunter fin lündeschdi,  

ils 15 gün 2009!

Erne Daniel (Präsident)

Nick Steiner Annigna (Präsidentin)

Nievergelt Thomas (Präsident)Erne Daniel (Präsident)

Blarer Patrick (Präsident)

Schabain cha l’En nu maina bod pü ün-

güna greva daspö il sviamaint dal Flaz, 

s’ho tuottüna constato alluviuns tar 

las punts da la Viafier retica e da la via 

chantunela. Quellas paun gnir chaschu-

nedas da duos process: Ovazuns scu 

quella in lügl 2008 paun transfurmer las 

structuras natürelas dal flüm in baun-

chs idrodinamics. Ün seguond motiv pu-

dess esser il fat, cha’l scul dal flüm es pü 

grand in vicinanza da las punts cu pü 

insü, que chi augmainta il curraint da 

l’ova. Cotres erodescha la soula dal flüm. 

Tuots duos process mobiliseschan ma-

teriel chi’s tschainta alura tar las punts 

e chaschuna ün spievel d’ova pü ot. Cun 

mincha ovazun dvainta la riva pü idro-

dinamica e cun que pü stabila. Tuottüna 

s’ho decis d’alluntaner las alluviuns per 

cha la senda nouva per peduns e velos 

nu vegna innundeda. Al listess mumaint 

vain egualiseda l’otezza dal cuntschet 

dret.

Niggli Gian Peter (Präsident)

Erne Daniel (Präsident)

Nossas gratulaziuns vaun

ils 02 meg

a sar Erich Schär pel 75evel anniversari

ils 05 meg

a duonna Frieda Duschletta-Solenthaler 

pel 80evel anniversari

ils 13 gün

a duonna Ruth Schär-Renner pel 75evel 

anniversari

ils 24 gün

a sar Georg Waldegger pel 80evel anni-

versari

Nus giavüschains a las giubileras ed als 

giubilers bgera furtüna e buna sandet!

Scoula cumünela da Samedan 

Exposiziun 
da lavuors textilas e na textilas ed 

economia/cuschiner 
2009 

 
Ausstellungsdaten: 

Gövgia (Donnerstag ) 18-6-09: 09.00 Uhr – 12.00 Uhr 

14.00 Uhr – 21.00 Uhr 
mit Kaffeestube, betreut von der 
2.Oberstufe 

Venderdi (Freitag) 19-6-09: 09.00 Uhr – 11.00 Uhr mit 
Kaffeestube 

 

Alle sind herzlich eingeladen unsere Ausstellung in den 
Handarbeits- und Hauswirtschaftsräumen zu besuchen. 

(Folgen Sie den Bezeichnungen) 

Ün cordiel bainvgnieu a tuots! 

Cheras commembras e chers commembers 

da nossas corporaziuns ecclesiasticas

A vo per l’avegnir da l’instrucziun da re-

ligiun in nossas scoulas. In meg vain de-

cis in materia. La baselgia evangelica e 

la baselgia catolica dal chantun Grischun 

racumandan il «model 1+1» (guarda il fl -

yer). Nos giavüsch es cha vegna instruieu 

in nossa scoula etica e religiun. Nossa 

societed e nossa cultura vegnan buol-

ledas fi n in uossa da valuors eticas. La 

religiun spordscha orientaziun illa vita. 

L’etica e la religiun nu’s laschan cum-

plettamaing separer. Già uossa vain con-

cepida l’instrucziun da religiun da möd 

cha s’instruescha etica uschè cha scolaras 

e scolars sun libers in lur  tenuta persu-

nela e lur opiniun. Perque sustegnan la 

Corporaziun evangelica e la Corporaziun 

catolica da Samedan l’arcumandaziun da 

las baselgias chantunelas e giavüschan 

ad Ellas ed Els da vulair refüser l’inizia-

ziva dals socialists giuvens e d’accepter il 

model «1+1». Cha pensan cha la votaziun 

ho lö immez las vacanzas da meg e cha 

fatschan perque adöver da la pussibilted 

da vuscher per charta.

Religion  
und Ethik

Abstimmungsempfehlung  
der Bündner Landeskirchen  
am 17. Mai 2009:    

Ja zum Modell 1+1
Ethik-Initiative 

Religion aus dem Klassen-
zimmer verbannen?   

Kirche und Staat  
trennen?

Religiösen Analphabetismus 
fördern?   

Nein zur Ethik-Initiative der 
Bündner Jungsozialisten

Modell 1+1

Religion und Ethik, Glaube und Vernunft  
gehören zusammen.  

Religion und Ethik geben Orientierung  
in einer pluralistischen Welt.   

Religion und Ethik sind unser  
kulturelles Erbe.   

Ja zum Vorschlag 1+1 der Regierung  
und der beiden Landeskirchen

Evangelisch-reformierte und 
Katholische  Landeskirchen 
Graubünden, Bischöfliches 
Ordinariat Chur  

www.religionundethik.ch

Apaina glivro als 12 marz la stagiun d’in-

viern cul tir fi nel da pistolas e schluppets 

pneumatics, haun ils tregants da Same-

dan già darcho do il piznöv a la nouva 

stagiun da tir. Els haun fat part al Alpen-

rösli-Schiessen a Clostra. Pigliand our il 

vandscheder nu d’eirane però fi ch cun-

taints da lur resultats. 

Als 4 e 5 avrigl s’ho üna delegaziun par-

tecipeda al Tiro di apertura a Brüsch. 

La societed da tregants sperescha sün 

üna viva pertecipaziun taunt als exercizis 

obligatorics scu a las concurrenzas ed als 

trenamaints da quista stagiun.

Cuvaida da manger trats culinarics serbs, 

taliauns, tudas-chs, portugais, mexi-

cauns e puertoricauns?

Vöglia da tadler chanzuns da tuottas 

sorts da las Filomelas u da guarder ils 

sots dals Mouva’t Hip-Hop Kids?

Gust da ster da cumpagnia cun glieud da 

diff erentas culturas?

Alura ch’Els vegnan in sanda, ils 2 meg 

2009, a partir da las 16.00 illa sela Puoz a 

Samedan ! Lo ho nempe lö la terza Festa 

multiculturela, organiseda dal cussagl da 

genituors da Samedan-Schlarigna-Bever. 

La cuntschainta pajazza Annina Sedla-

cek da Sent maina tres il program. Da sias 

pantomimas, chanzuns e pajazzarias sun 

inchantos pitschens e grands. 

L’entreda es libra e düraunt tuot la sai-

reda vain decoro ün bös-ch multiculturel 

scu simbol per la convivenza paschaivla 

da las culturas.

                  Festa  
multiculturela

Durch den Abend  
führt die 
Schauspielerin

Annina 
Sedlacek 

16.00  Türöffnung
17.00   Mouvat Hip-Hop Kids Dance
18.00  Filomelas Schülerchor
20.00  Aufstellen  des gestalteten 
           Multikultibaumes

Gemütliches Beisammensein

ab 18.00 Uhr
Kulinarische 
Spezialitäten aus:
- Deutschland 
- Italien 
- Mexiko 
- Portugal 
- Puerto Rico 
- Puschlav
- Serbien

Eintritt  Frei  –  Cordielmaing invida 

sanda 2 meg 2009
                  sela Puoz  Samedan

Sponsoren: 
Gemeinde Samedan
Pro Juventute
Gemeinde Bever
Gemeinde Celerina
Denner, Samedan

Ils amihs da veiculs nostalgics paun s’al-

legrer süls 4 lügl 2009. Già l’an passo 

haun var 120 oldtimers (aviuns, autos e 

töfs) inchanto ils cours dals visitaduors 

da l’Engiadina Classics. Eir quist an sa-

ron da la partida per exaimpel aviuns da 

cumbat da la seguonda guerra mundiela 

u la Super Constellation ed automobils 

prezius da tuot las annedas e grandezzas 

pussiblas. A mezdi varo lö sülla pista da 

la plazza d’aviatica ün corso culs veiculs 

ils pü rers. L’entreda es libra. Ulteriuras 

infurmaziuns suot www.engadin-airport.

ch ubain tal plededer da pressa Andrea 

Parolini (T 081 851 08 22 E-Mail: andrea.

parolini@engadin-airport.ch).

Chi so, che rang cha’ls vegls Romauns 

vessan ragiunt, sch’els vessan fat part a 

las 19evlas maestrias engiadinaisas da 

murra? Quellas vaivan lö als 28 marz 2009 

i’l hotel Posta a Samedan. Las cifras in 

dialect taliaun vessane pücufacil svelt 

gieu imprains ed il gö svess as cugnu-

schaiva già da lur temp suot il nom mica-

tio. Eir l’atmosfera animeda u dafatta fu-

riusa vessane sgür già cuntschieu; il pled 

latin dimicatio voul nempe dir «cumbatta 

furiusa». Insomma, a nun haun fat part. 

Ils noms dals meglders nu tunan tuot 

normel e niaunch’ün miel romaun : Sül 

prüm rang es gnieu il team da Giosuel 

Puorger e Curdin Duschletta, sül seguond 

Pierin Lenatti e Curdin Flütsch e sül terz ils 

frers Cesere ed Arno Scandella. L’organi-

satur, il Club 83, ingrazcha cordielmaing 

per la partecipaziun, per l’ospitalited da 

la famiglia Stoffel ed als sponsuors pels 

bels premis.

Üna vusch expressiva cun ün resun da 

jazz e soul, desch daunts, chi sotan süllas 

tastas dal clavazin, ün saxofon cun tun 

da vlüd ed instrumaints da percussiun, 

chi faun clapper muos-chas da ster sü e 

suter. Tuot que paun Els giodair in sanda, 

ils 13 gün 2009 illa baselgia evangelica da 

Samedan. 

La pravenda ho invido al cuntschaint pêr 

Carola ed Andreas Laux da preschanter lur 

program « himmlisch menschlich », chi 

cuntegna chanzuns ligeras ed allegras, 

ma eir profuondas e contemplativas, ro-

manticas taunt scu furiusas. Attenziun 

: L’optimissem dals duos artists, purto 

d’üna cretta profuonda, es contagius e 

saglia vi sül auditori ! A po dimena bain 

esser, ch’Els tuornan a chesa cun ün rir 

sülla fatscha.

